
Азаматтық және азаматтық процестік құқық

УДК 347

ҚАЗАҚСТАН РЕСПУБЛИКАСЫНЫҢ АЗАМАТТЫҚ
 КОДЕКСІНДЕГІ АДАЛДЫҚ, ПАРАСАТТЫЛЫҚ, 

ӘДІЛЕТТІЛІК ҚАҒИДАТТАРЫН ТҮСІНДІРУ 
ТУРАЛЫ МӘСЕЛЕГЕ ОРАЙ

Ұлбала Ерзатқызы Кудиярова
«M.S. Narıkbaev atyndaģy KAZGUU Unıversıteti» АҚ Жеке құқық 
департаментінің доценті, з.ғ.к., Нұр-Сұлтан қ., 
Қазақстан Республикасы; e-mail: y_kudiyarova@kazguu.kz

Түйін сөздер: әдет-ғұрып, iскерлiк қызмет өрiсiндегi әдеттегi құқықтар, адалдық, пара-
саттылық пен әдiлеттiлiк талаптары, азаматтар мен заңды тұлғалар, мәміле, шарт.

Аннотация. Бұл мақалада азаматтық кодекстің кейбір ережелеріне кең мағыналы 
тұрғыда түсіндірмелер жасалады. Еліміз егемендік алғаннан кейін, Қазақстан Республикасы-
ның азаматтық кодексі екі бөлімнен: жалпы бөлімі 1995 жылдың 1 наурыздан, ерекше бөлімі 
1999 жылдың 1 шілдесінен қолданысқа енгізілгеннен кейін біршама жыл уақыт аралығы 
өткені барлығына мәлім. Содан бері, осы уақытқа дейін кейбір өзгертулер мен толықтыру-
лар енгізілген ережелермен азаматтық кодекс қолданыста. Бірақ, дегенменде заманауи, на-
рықтық экономикалық талаптарға сәйкес, азаматтық құқық институттарына жаңа эәне 
біршама өзгерістер, ұсыныстар жасау қалыпты жағдай және ол дұрыс. Осы мәселені жан-
жақты тарқатып айтсақ, азаматтық кодекстің ережелері кейбір ұғымдарды түсіндіруді 
қажет етеді. Дәлме-дәл мәніне сәйкес болуы үшін, кейбір ұғымдарды нақты түсініктерме 
беруді кодекстің өзі талап етеді. Бұған себеп, тәжірибеде де кездесіп жатқан ұқсас азамат-
тық істердің және соған сәйкес бірнеше сот шешімдерінің әртүрлі болуы дәлел.

Қазіргі таңда, «адалдық» ұғымын азаматтық құқықтың қағидалары ретінде қарасты-
ру ұсынылып отыр. Онда осы «адалдық», «парасаттылық», «әділеттілік» сөздері тек Қа-
зақтан Республикасының азаматтық кодексінде ғана емес, өзге де нормативтік құқықтық 
актілерде кездеседі. 

Автор адалдық, парасаттылық, әділеттілік сөздерінің нақты этимологиялық мағына-
лық түсіндірмесінен бастап, құқықтық қолданыстағы мағынасын зерттеген. Және мысал-
дармен, яғни адалдық және парасаттылық талаптарын әу баста-ақ азаматтық құқыққа 
қатысушылар білу керек және сол талаптармен қоса қандай да бір құқықтық әрекет жасау 
тиіс, яғни егер тараптардың бірі міндеттемені орындамаса, не тиісінше орындамаса, қаты-
сушылар әділеттілік талабын сол шартта көрсету керек (мысалы, тұрақсыздық айыбының 
мөлшері) не тараптар келісе алмаған да сотқа шағымданады, сәйкесінше сот дауды нақты 
жағдайға байланысты шешуі тиісті екенін көрсетеді. 

К ВОПРОСУ О РАЗЪЯСНЕНИИ ПРИНЦИПОВ 
ДОБРОСОВЕСТНОСТИ, РАЗУМНОСТИ, СПРАВЕДЛИВОСТИ, 

СОДЕРЖАЩИХСЯ В ГРАЖДАНСКОМ КОДЕКСЕ 
РЕСПУБЛИКИ КАЗАХСТАН

Кудиярова Улбала Ерзатовна
Доцент Департамента частного права АО «Университет КАЗГЮУ 
имени М.С. Нарикбаева», кандидат юридических наук, г. Нур-Султан, 
Республика Казахстан; e-mail: y_kudiyarova@kazguu.kz

Ключевые слова: обычаи; обычаи делового оборота; требования добросовестности, раз-
умности и справедливости; граждане и юридические лица; сделка; договор.

Аннотация. В данной статье осуществляется толкование некоторых положений Граж-
данского кодекса в широком смысле. Общеизвестно, что после обретения суверенитета на-
шей страной, с момента введения в действие Общей части с 1 марта 1995 года, Особенной 
части с 1 июля 1999 года Гражданского кодекса Республики Казахстан прошел достаточно 
длительный период. С того момента и до сих пор Гражданский кодекс действует с неко-
торыми изменениями и дополнениями. Но, тем не менее, в соответствии с современными 
требованиями рыночной экономики, вполне оправданно и правильно вносить новые измене-

ния в институты гражданского права и предлагать соответствующие рекомендации. При 
подробном освещении данной проблемы выясняется необходимость разъяснения отдельных 
понятий, содержащихся в положениях Гражданского кодекса. С целью установления точно-
го значения кодекс требует полного разъяснения содержания некоторых понятий. Причиной 
этого выступает встречающаяся на практике ситуация вынесения различных судебных ре-
шений по сходным гражданским делам. 

В настоящее время предлагается рассматривать понятие «добросовестность» в каче-
стве принципа гражданского права. Категории «добросовестность», «разумность», «спра-
ведливость» содержатся не только в Гражданском кодексе Республики Казахстан, но и в 
иных нормативных правовых актах.

Автор, начиная с точной этимологической трактовки смысла терминов добросовест-
ность, разумность, справедливость, исследовал их правовое значение.

К примеру, требования добросовестности и разумности должны быть изначально из-
вестны участникам гражданского права и, наряду с этими условиями, должны быть извест-
ны возможности совершения каких-либо правовых действий, то есть в случае, если одна из 
сторон не исполнила или ненадлежащим образом исполнила обязательство, то участники 
должны указать требование справедливости в том же договоре (например, размер неустой-
ки) либо точно установить ситуации, при которых стороны будут обращаться в суд в случае 
невозможности достижения согласия между собой.

EXPLANATION OF THE PRINCIPLES 
OF FAIRNESS, INTELLIGENCE AND JUSTICE 

FOUND IN THE CIVIL CODE 
OF THE REPUBLIC OF KAZAKHSTAN

Kudiyarova Ulbala Erzatovna
Associate Professor of the Department of Private Law 
of KAZGUU University named after M.S. Narikbaev, 
Candidate of Laws, Nur-Sultan, Republic of Kazakhstan;
e-mail: y_kudiyarova@kazguu.kz

Keywords: customs, customary rights in the field of business, requirements of honesty, 
reasonableness and justice, citizens and legal entities.

Abstract. This article provides a broad interpretation of some provisions of the Civil Code. It is 
well known that after the independence of our country, the Civil Code of the Republic of Kazakhstan 
came into force in two parts: the general part on March 1, 1995, and the special part on July 1, 
1999. Since then, the Civil Code has been in force with some changes and additions. However, in 
accordance with modern, market economic requirements, it is normal and right to make new changes 
and proposals to the institutions of civil law. Broadly speaking, the provisions of the Civil Code require 
clarification of some concepts. The code itself requires that certain concepts be clarified in order to be 
accurate. This is due to the fact that in practice there are similar civil cases and, accordingly, several 
court decisions are different.

At present, it is proposed to consider the concept of «honesty» as a principle of civil law. In it, the 
words «honesty», «reasonableness», «justice» are found not only in the Civil Code of the Republic of 
Kazakhstan, but also in other regulations.

The author has studied the legal meaning of the words honesty, reasonableness, justice, starting 
from the exact etymological interpretation. And with examples, that is, the requirements of honesty 
and reasonableness, the participants in civil law must first know and take some legal action in 
addition to those requirements, that is, if one of the parties fails or fails to fulfill the obligation, the 
participants must state the requirement of justice in that agreement (e.g. the amount of the forfeit) or 
the parties do not agree and appeal to the court, respectively, indicating that the court must resolve 
the dispute depending on the specific situation.In addition, the author commented on the provisions 
on the requirements of «honesty», «reasonableness», «justice».

Өркениетті елдің іргесі берік болуі тиіс. 
Сәйкесінше іргесі берік елдің заңы да әділ, 
парасатты, уақыты келген кезде заман талап-
тарына сай келеңсіздіктің алдын алуға қа-
тысты, тараптардың бітімгершілік жолмен 

уәжге келуге қатысты, құқық аясындағы мәсе-
лелердің шешу жолдарын көрсете алатын заң 
ережелері болуы керек. Жалпы құқық нор-
маларына заман талабына сәйкес, өзгерту-
лер мен толықтырулар енгізу заңды құбылыс.

Азаматтық және азаматтық процестік құқық

Барлығымызға мәлім азаматтық құқық 
пандектілік жүйесі моделімен құрылған. Бұл 
пандектілік жүйесі сонау рим құқығынан 
бастау алғаны да белгілі. Еліміз егемендік 
алғаннан кейін, Қазақстан Республикасының 
азаматтық кодексі екі бөлімнен: жалпы бөлімі 
1995 жылдың 1 наурыздан, ерекше бөлімі 
1999 жылдың 1 шілдесінен қолданысқа ен-
гізілгені де мәлім. Содан бері, осы уақытқа 
дейін кейбір өзгертулер мен толықтырулар 
енгізілген ережелермен азаматтық кодекс қол-
даныста. Дегенменде заманауи талаптары-
на сәйкес, азаматтық құқық институттарына 
жаңа өзгерістер, ұсыныстар жасау қалыпты 
жағдай және ол дұрыс. Осы мәселені жан-
жақты тарқатып айтсақ, азаматтық кодекстің 
ережелері кейбір ұғымдарды түсіндіруді қа-
жет етеді. Азаматтық кодексте кейбір ереже-
дегі сөздердің ұғымдары өзінің мазмұны не 
құқықтық табиғаты сол кодексте түсіндірме 
ретінде берілмеген. Мәселен, Қазақстан Ре-
спубликасының Қылмыстық кодексінде (3 
бабы)1, Неке (ерлі-зайыптылық) және Отба-
сы кодексінде (1 бабы )2  және өзге де норма-
тивтік құқықтық актілерде, сол ережелерінің 
ұғымдарына түсіндірме жасаған. Қазақстан 
Республикасының азаматтық кодекс 1124 бап-
тан тұрады, бұл бірнеше институтты қамти-
тын іргелі заң актісі болып табылады. Ереже-
ге сәйкес, ондағы азаматтық заң қалыптары 
оларда айтылған сөздердің дәлме-дәл мәніне 
сәйкес түсінілуі тиіс, делінген. Дәлме-дәл 
мәніне сәйкес болуы үшін, кейбір ұғымдар-
ды нақты түсініктерме беруді кодекстің өзі 
талап етеді. Бұған себеп, тәжірибеде де кез-
десіп жатқан ұқсас азаматтық істерді бірнеше 
сот шешімдерінің әртүрлі болуы дәлел. Одан 
басқа, Қазақстан Республикасының азаматтық 
кодексінің 5 бабына сәйкес, « ... тараптардың 
келiсiмiмен тiкелей реттелмеген және оларға 
қолдануға келетiн әдет-ғұрып болмаған 
жағдайларда»3, яғни бұл жағдайда қай мағы-
надағы әдет-ғұрып, бірыңғайландырылған 
азаматтық құқыққа қатысты ұғымның нақты 
түсіндірмесі қай жерде берілген, ғалымдар-
дың ой пікірі әртүрлі, студенттер, магистрант-
тар және т.б. бұл сөздің ұғымына түсінік алу 
үшін бірнеше оқулықтарды қарайды, және көп 
жағдайда бұл ұғымға кең мағынада және мы-

салдармен түсіндірмелер жоқтың қасы. Одан 
басқа да Қазақстан Республикасының азамат-
тық кодексінің 3 бабының 4 тармағына сәйкес, 
әдеттегі құқықтардың екі мағынада да қара-
стырылғаны көрініс тауып отыр, «Азаматтық 
қатынастар, егер әдеттегi құқықтар, соның 
iшiнде iскерлiк қызмет өрiсiндегi әдеттегi 
құқықтар»4 және т.б. «Әдеттер» және іскерлім 
айналым әдетіне қатысты, кейбір ғалымдар-
дың берген түсіндірмесі бойынша, «Әдеттер» 
- халықтың осы этникалық (әлеуметтік) то-
бында қалыптасқан, азаматтық құқықтық рет-
теумен қамтылған мінез-құлық ережелері [1, 
47 б]. Іскерлік айналым әдеттері – кәсіпкерлік 
қызметті жүзеге асыру барысында қалыпта-
сқан ережелерді (мысалы, сатып алынған та-
уарларды жеткізу шығындарын әртүрлі мем-
лекеттерде тұратын сатушы мен сатып алушы 
арасында бөлу туралы) [1, 47 б.]. Ресей Фе-
дерациясының азаматтық кодексінің 5 бабы-
ның ережесінде әдеттер (дәстүрлі) ұғымының 
мазмұнын аша отырып, қолданыстағы ереже 
болып табылады. Нақтырақ айтсақ, «Әдет-
тер мінез-құлық ережесі заңда белгіленбеген, 
ол қандайда бір құжатта жазылғанына қара-
мастан, кәсіпкерлік немесе басқа қызметте қа-
лыптасқан және кеңінен қолданылатын ереже 
ретінде танылады5. Сонымен қатар, « ... басқа 
да қызметтерде, мысалы, азаматтардың ортақ 
мүлікті пайдалану тәртібін, белгілі бір міндет-
темелерді орындау тәртібін айқындауы», деп 
түсіндірме жасаған6.

Тарихқа көз жүгірсек, әдет-ғұрып заңда-
рының талабы «әділ бол», «адаммен инабат-
ты мәміле жаса», «басқаға жақсылық жаса», 
«адамдарға мейірімді бол», «үлкенге құр-
мет, кішіге ізет», «жамандыққа жақсылық», 
«кешірімді бол», «алдына келсе, әкеңнің де 
құнын кеш», «өнерді үйрен», «басың кетсе де 
шын сөйле», «адам құқына қол сұқпа», «адам 
қаны қасиетті, оны төгу үлкен қылмыс», «уә-
деге опа қыл», «адам-адамға айна», «барлық 
адам тең құқылы», «зарарлы әрекетке тый-
ым», «аманатқа қиянат жасама» және т.б. [2]. 
Яғни, адалдық, парасаттылық және әділет-
тілік жайлы сөз еткен.

Сонымен қатар, Д.А. Пашенцев өз еңбе-
гінде Д. Ллойдтың көзқарасын келтірген, яғни 
заңға қатысты ресми әділеттілік үшін үш бел-

1 Қазақстан Республикасының қылмыстық кодексі. Қазақстан Республикасының Кодексі 2014 жылғы 3 шіл-
дедегі № 226 –V ҚРЗ // http://adilet.zan.kz/kaz/docs/K1400000226

2 Неке (ерлі-зайыптылық) және отбасы туралы Қазақстан Республикасының 2011 жылғы 26 желтоқсан-
дағы № 518 –ІV Кодексі.// http://adilet.zan.kz/kaz/docs/K1100000518

3 Қазақстан Республикасының азаматтық кодексі. Қазақстан Республикасының кодексі 1994 жылғы 27 жел-
тоқсандағы № 518 –ІV Кодексі.// http://adilet.zan.kz/kaz/docs/K940001000_

4 Қазақстан Республикасының азаматтық кодексі. Қазақстан Республикасының кодексі 1994 жылғы 27 жел-
тоқсандағы № 518 –ІV Кодексі.// http://adilet.zan.kz/kaz/docs/K940001000_

5 Гражданский кодекс Российской Федерации. Часть первая от 30 ноября 1994 года № 51-ФЗ ( с изменениями 
и дополнениями по состоянию на 31.07.2020г.). //https://online.zakon.kz/Document/?doc_id=30396612

6 Постановление Пленума Верховного Суда РФ от 23.06.2015 №25 «О применении судами некоторых поло-
жений раздела І части первой Гражданского кодекса Российской Федерации» http://base.garant.ru/71100882/

гі тән деп көрсеткен, олар заңға сәйкес ере-
желер мен нормалардың болуы, олардың жал-
пы сипаттамасы, бейтараптық және қолдану 
обективтілігі деп көрсеткен [3].

А.А. Стрекалева өзінің «Адалдық: аза-
маттық құқықтағы ұғымы және оны қолдану» 
аттты мақаласында Г.В. Вердиянның: «Фило-
софияның екі негізгі категориясын (жақсылық 
пен ар-ождан) құрайтын адалдық ұғымы сөз-
сіз олардың көп қырлы мағыналарының ізін 
қалдырады» деп келтірген [4]. Сонымен қа-
тар, адалдық - бұл азаматтық айналымға қа-
тысушылардың өздерінің қарым-қатынаста-
рын реттеуге, ал сотқа дауды нақты жағдайды 
ескере отырып шешуге мүмкіндік беретін 
бағалау ұғымы ретінде түсіндірме жасаған. 
Шын мәнінде, адалдық сөзінің жалпылама 
мағынасындағы жақсылық пен ар-ожданға 
адал ниетте қарау дегенді білдірсе керек.

Қазіргі қолданыстағы Қазақстан Респу-
бликасының азаматтық кодексінің 5 бабының 
2 тармағына сәйкес, «аталған жағдайларда 
заң ұқсастығын пайдалану мүмкiн болмаса, 
тараптардың құқықтары мен мiндеттерi аза-
маттық заңдардың жалпы негiздерi мен мәнi 
және адалдық, парасаттылық пен әдiлеттiлiк 
талаптары негiзге алына отырып белгiленедi 
(құқық ұқсастығы)»7, деп көрсеткен. Яғни, 
тараптардың құқықтары мен мiндеттерi аза-
маттық заңдардың жалпы негiздерi мен мәнi 
және адалдық, парасаттылық пен әдiлеттiлiк 
талаптары негiзге алынуы тиіс. Қазіргі таңда, 
«адалдық» ұғымын азаматтық құқықтың қағи-
далары ретінде қарастырылады. Бұл әсіресе, 
С.К. Идрышеваның [5], М.К Сулейменовтың 
[6, 32 б.] және т.б. ғалымдардың еңбектері-
нен көруге болады. Онда осы «адалдық», 
«парасаттылық», «әділеттілік» сөздері тек 
Қазақстан Республикасының азаматтық ко-
дексімен қатар, өзге де нормативтік құқықтық 
актілерде кездеседі. Мәселен, «адалдық» сөзі 
Қазақстан Республикасының азаматтық ко-
дексінің 5 бабының 2 тармағы; 8 бабының 4 
тармағы; 8 бабының 6 тармағы; 11 бап; 536 ба-
бының 2 тармағы; 579 бабының. 3 тармағын-
да8 және Қазақстан Республикасының «Неке 
(ерлі-зайыптылық) және отбасы» кодексінің 
5 бабының 2 тармағында және т.б. қарасты-
рылады9. «Парасаттылық» сөзі Қазақстан 
Республикасының азаматтық кодексінің ко-
дексінің 5 бабының 2 тармағы; 8 бабының 4 

тармағы; 536 бабының 3тармағы; 579 бабы-
ның. 3 тармағында10 және Қазақстан Респу-
бликасының «Неке (ерлі-зайыптылық) және 
отбасы» кодексінің 5 бабының 2 тармағында 
және Азаматтық процестік кодексінің 6 бабы-
ның 5 тармағында; 183 бабының 4 тармағы-
нының ережелерінде кездеседі. «Әділеттілік» 
сөзі Қазақстан Республикасының азаматтық 
кодексінің 5 бабының 2 тармағы; 8 бабының 
4 тармағы; 8 бабының 6 тармағында және ҚР 
«Неке (ерлі-зайыптылық) және отбасы» ко-
дексінің 5 бабының 2 тармағында және т.б. 
қарастырылады11. 

Қазақстан Республикасының азаматтық 
кодексінің 8 бабының 4 тармағында азаматтық 
құқық қатынастарына қатысушылардың адал, 
парасатты және әдiл әрекет жасауы көзделедi.

Ресей Федерациясының азаматтық ко-
дексінің 53 бабының 3 тармағына сәйкес, 
тұлға заңның, өзге де құқықтық актінің неме-
се заңды тұлғаның құрылтай құжаты негізінде 
оның атынан әрекет етуге уәкілеттік берілген 
адам өзі ұсынған заңды тұлғаның мүдделері-
не адал және парасатты әрекет етуі керек, 
деп көрсетілген. Ресей Федерациясының аза-
маттық кодексінің 302 бабы, адал ниетті са-
тып алушыдан мүлік талап етуіне қатысты, 
әділеттілік алдында адал болу, яғни азаматтық 
құқықтық қатынастардың қатысушыларының 
әрекеттері адал, парасатты болуы тиіс, деп қа-
растырылған.

Азаматтық құқық субъектілерінің әрекет-
теріндегі адалдық, парасаттылық, әділеттілік 
қағидалары азаматтық айналымға қатысушы-
лар әрекеттерімен өзара реттесе, ал сот дауды 
нақты жағдайға байланысты шешуіне мүм-
кіндік береді [1].

Парасаттылық дегеніміз - субъектінің мі-
нез-құлқының мазмұндылығы, қисындылығы 
мен орындылығы [1].

 «Адалдық», «парасаттылық», «әділет-
тілік» сөздерінің нақты этимологиялары 
интернет қайнар көздерінде жоқтың қасы. 
Дегенменде, бұл үш сөздің мағынасын уи-
кипедияда берілген, яғни Адалдық – адам 
мінезіндегі бағалы қасиет. Жеке тұлғаның 
сана-сезімі. Ар-ожданына қайшы келмейтін 
әрекет. Әділеттілік – Адамдық қатынастар-
дың заңға моралдық, этикалық тәртіптерге, 
құқықтарға және т.б. нормаларға және та-
лаптарға сәйкес келуі. Парасаттылық – ақыл-

7 Қазақстан Республикасының азаматтық кодексі. Қазақстан Республикасының кодексі 1994 жылғы 27 жел-
тоқсандағы № 518 –ІV Кодексі.// http://adilet.zan.kz/kaz/docs/K940001000_ 

8 Қазақстан Республикасының азаматтық кодексі. Қазақстан Республикасының кодексі 1994 жылғы 27 жел-
тоқсандағы № 518 –ІV Кодексі.// http://adilet.zan.kz/kaz/docs/K940001000_ 

9 Неке (ерлі-зайыптылық) және отбасы туралы Қазақстан Республикасының 2011 жылғы 26 желтоқсан-
дағы № 518 –ІV Кодексі.// http://adilet.zan.kz/kaz/docs/K1100000518

10 Қазақстан Республикасының азаматтық кодексі. Қазақстан Республикасының кодексі 1994 жылғы 
27 желтоқсандағы № 518 –ІV Кодексі.// http://adilet.zan.kz/kaz/docs/K940001000_ 

11 Неке (ерлі-зайыптылық) және отбасы туралы Қазақстан Республикасының 2011 жылғы 26 желтоқсан-
дағы № 518 –ІV Кодексі.// http://adilet.zan.kz/kaz/docs/K1100000518 

Азаматтық және азаматтық процестік құқық

дылық, білімпаздық, мәдениеттілік, көре-
генділік, зерделілік. Сонда адалдық және 
парасаттылық талаптарын әу баста-ақ азамат-
тық құқыққа қатысушылар білу керек және 
сол талаптармен қоса қандай да бір құқықтық 
әрекет жасау керек, егер міндеттемені орын-
дамаса, не тиісінше орындамаса әділеттілік 
талабын қатысушылар сол шартта көрсету 
керек (мысалы, тұрақсыздық айыбының мөл-
шері) не тараптар келісе алмаған да сотқа 
шағымданады, сәйкесінше сот дауды нақты 
жағдайға байланысты шешуі тиіс. Қазақстан 
Республикасының азаматтық кодексінің «па-
расаттылық» сөзі әртүрлі айтылады, мысалы 
Қазақстан Республикасының азаматтық ко-
дексінің 579 бабының 3 тармағында «ақылға 
сыйымдылық» деп көрсеткен. 

Егер Қазақстан Республикасының азамат-
тық кодексінің 536 бабының 3 тармағына сәй-

кес, азаматқа берiлетiн немесе берiлуге тиiстi 
асырауда ұстау көлемi туралы тараптар ара-
сында туған дауды шешу кезiнде сот адалдық 
пен парасаттылық принциптерiн басшылыққа 
алуға тиiс, деп көрсеткен. Мұнда адалдық 
сөзі адамның ар-ожданына қайшы емес әре-
кеті деп қарасаң, ал парасаттылық тұлғаның 
сол әрекетке баға беруінің сауаттылығы не 
білімінің бар болуы. Бірнеше соттың шешім-
дерінде де адалдық, парасаттылық сөздері 
кездескенімен, оқиғаның мән-жайына байла-
нысты ара-жігін ажыратын нақты түсіндірме 
ретінде көрсетпеген. Тек жалпылама осы та-
лаптарды ұстанатынын білдірген.

Сонымен адалдық және парасаттылық та-
лаптарын ұстану әділеттілікке алып келеді. Сон-
да осы үш талап та азаматтық заңдардың негізгі 
бастауларының қағидалары болып табылады. 

